
Abstract 
The article discusses the effectiveness of using Avicenna's views in biology lessons. 

Глобаллашув даврининг энг муҳим муаммоларидан бири – талабаларни инсон 
саломатлиги ва табиатга оид хавфни бартараф этишга имкон берувчи билимлар билан 
қуроллантиришдир. Шу жумладан, биология дарсларида талабаларни Ўрта Осиё 
алломаларининг инсон саломатлиги ва табиатни асрашга оид қарашлари билан 
таништириш муҳим аҳамиятга эга. Талабалар онгида ўрта осиёлик буюк алломаларнинг 
инсон саломатлиги ва табиатни асрашга оид қарашларига асосланган билимларни ҳосил 
қилиш уларда атроф-муҳит, табиатга масъулиятли муносабатда бўлиш кўникмаларини 
тарбиялайди. Талабаларга биология дарсларида инсон саломатлигига оид билимларни 
беришда Ўрта Осиё алломаларининг инсон ва табиатга оид ғояларидан фойдаланишда 
икки муҳим ҳолат юзага келади: 
1) улар инсон саломатлигига оид ғояларни ифода этувчи намуналари билан 
танишадилар; 
2) уларда атроф-муҳит ҳолатини яхшилашга масъулиятли бўлиш, табиатни асраб- 
авайлаш тўғрисидаги билим ва кўникмаларни ўзлаштирадилар. 
Талабаларда инсон саломатлиги ва табиатни асрашга оид тушунчаларни 
шакллантиришда Абу Али ибн Сино асарлари методологик аҳамиятни касб этади. Аллома 
томонидан яратилган асарларнинг сони 450дан ортиқ бўлиб, уларнинг 80 дан ортиғи 
табиат ва инсоннинг унга бўлган муносабати масаласига бағишланган. 
Абу Али ибн Синонинг ер юзасидаги табиий жараёнлар даврлар ўтиши билан 
ўзгаришига оид ғоялари биология фанининг ривожи учун муҳим аҳамиятга эга бўлди. 
Жумладан, ташқи муҳитнинг киши организмига кўрсатадиган таъсири, инсон 
саломатлигини сақлаш, парҳез, шахсий гигиена тўғрисидаги масалалар аллома 
томонидан яратилган «Тиб қонунлари» асарига сингдирилган муҳим ғоялар сирасига 
киради. Алломанинг инсон танасида касалликларни келтириб чиқарувчи омиллардан 
бири сув, ер ва ҳавода мўътадилликнинг бузилиши билан боғлиқлиги, яшаш 
жойларининг торлиги, озода бўлмаслиги, юқумли (мохов, чечак, вабо иситмаси, йиринг, 
тошма каби) касалликларнинг тез тарқалиши учун қулай шароит яратиши, юқумли 
касалликларнинг аҳоли зич жойлашган жойларда ҳаво ва бошқа омиллар орқали 
юқишига доир илмий хулосалари, ҳозирги даврда ҳам муҳим ижтимоий, тарбиявий 
аҳамиятга эгадир. Мутафаккирнинг «Агар ҳавода чанг ва ғубор бўлмаганида эди, инсон 
минг йил умр кўрган бўлар эди» деган машҳур фикри эса талабаларда ҳавони 
ифлослантирмаслик, атроф-муҳитни озода сақлаш ва табиатга зиён етказмасликга оид 

кўникма ва малакаларга эга бўлишларига ёрдам беради. Олимнинг фикрича, инсон 
табиатан моддий ҳаёт манбаларини ўзлаштирибгина қолмай, балки руҳий ва жисмоний 
қувват ҳам олади. Шунингдек, мутафаккир айрим касалликларни даволашда табиий 
манбалар, хусусан, қум, тупроқ, сув ва ўсимликлардан самарали фойдаланиш зарурлигини 
уқтириб, илмий асосланган тавсиялар беради. Ибн Сино «Тиб қонунлари» асарида 
касалликларни даволаш, улардан фориғ бўлиш усулларини кўрсатган ва бу жараёнда 
инсон саломатлиги учун жисмоний тарбиянинг аҳамиятини ҳам асослаб берган. Аллома 
ўсмирликда соғлигини сақлашнинг энг муҳим омиллари сифатида қуйидагиларни 
эътироф этган: бадантарбия; тўғри овқатланиш ва дам олиш; етарли ва самарали бўлган 
уйқу. 
Мутафаккир бадантарбияни кишининг ёши, саломатлиги ва касаллиги ҳолатини 
ҳисобга олиб, турли усулларда ўтказиш кераклигини таъкидлайди. Айниқса, болалик, 
ўсмирлик, йигитлик ва қарилик даврида инсон жисмоний машғулотларга турлича 
муносабатда бўлиш керак. Ибн Сино таъкидлайдики, «Жисмоний машқ кишининг кетма- 



кет чуқур нафас олишига мажбур қиладиган ихтиёрий ҳаракат» эканлигини қайд этган 
ҳолда мунтазам равишда бадантарбия билан шуғулланган кишига дард яқин 
йўламаслиги, табибга ҳам, дори-дармонга ҳам муҳтожлик сезмаслигини қайд этади. 
Аллома болалар томонидан бадантарбия бажарилаётган жараёнда қуйидаги уч ҳолатга 
алоҳида эътибор бериш зарурлигини таъкидлайди: 
1. Терининг рангига – агар у яхшилана борса, машқларни давом эттириш мумкин, 
агар тер чиқа бошласа, ҳаракатни тўхтатиш лозим. 
2. Машқларнинг енгиллигига – жисмоний машғулот давомида киши танаси енгил 
бўлиб турса машқни давом эттириш мумкин. 
3. Аъзоларнинг ҳолатига – агар уларнинг кўпчиши давом этса, машқни давом 
эттириш мумкин, агар кўрсатилган белгилар йўқола борса, машқни дарҳол тўхтатиш 
керак. Улуғ алломанинг бадантарбияни самарали ва узлуксиз ташкил этишга оид 
тавсиялари билан талабаларни таништириш ва уларда жисмоний фаоллик, бадантарбия 
кўникмаларини шакллантириш уларнинг ҳар томонлама етук бўлиб вояга етишларига 
ёрдам беради. Абу Али ибн Сино бадантарбиянинг турли кўринишлари ва улардан инсон 
саломатлигини мустаҳкамлашда қандай фойдаланиш йўлларини ҳам кўрсатиб берган. 
Мутафаккирнинг фикрича, бадантарбия билан шуғулланишда яна қуйидаги шартларга 
ҳам риоя қилиш зарур: қишда уйни ўртача ҳароратда иситиш, машқларни овқат ҳазм 
бўлгач амалга ошириш тиббий жиҳатдан тўғри саналади. Дарсда суҳбат ташкил этилиб, 
унда ўқитувчи кўргазмали қуроллар ёрдамида талабаларга нафас олиш органлари, ўпка 
ва унинг вазифалари ҳақидаги маълумотларни беради. Талабалар саломатлигини 
муҳофаза қилишнинг самарали йўлларидан яна бири – турли зарарли одатларни 
ўзлаштирмаслик (масалан, спиртли ичимликлар ва наркотик моддаларни истеъмол 
қилмаслик, тамаки маҳсулотларини чекмаслик) зарурлиги талабаларга алоҳида 
уқтирилади. Зарарли одатлар инсон организмида турли касалликларни келтириб 
чиқаришига алоҳида урғу берилади. 

